К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС
«Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ вежсьӧмъяс пыртӧм да 2022 воын
Коми Республикаын сьӧмкуд процесс збыльмӧдан аслыспӧлӧслунъяссӧ урчитӧм йылысь
Примитӧма Коми Республикаса
Каналан Сӧветӧн
                             2022 вося урасьӧм тӧлысь 17 лунӧ
1 статья. Пыртны «Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.; 17 №, 232 ст.; 237 ст.; 22 №, 340 ст.; 2017, 24 №, 418 ст.; 27 №, 485 ст.; 2018, 7 №, 125 ст.; 14 №, 235 ст.; 17 №, 307 ст.; 2019, 5 №, 66 ст.; 18 №, 271 ст.; 275 ст.; 19 №, 282 ст.; 2020, 7 №, 82 ст.; 10 №, 138 ст.; 17 №, 265 ст.; 2021, 10 №, 209 ст.; 18 №, 336 ст.) татшӧм вежсьӧмъяс:
1. 21 статьяса 31 юкӧнын:
1) квайтӧд абзацын «урчитӧм случайясын.» кывъяс вежны «урчитӧм случайясын;» кывъясӧн;
2) содтыны татшӧм сюрӧса сизимӧд да кӧкъямысӧд абзацъяс:
«вузӧслысь, уджъяслысь, услугаяслысь торъя сикасъяс, кутшӧмъясӧс ньӧбӧны электроннӧй сертификатӧн вӧдитчӧмӧн, мынтӧм вылӧ сьӧмкудса видзтӧм ассигнование коляс мындаысь оз унджык ыдждаын федеральнӧй оланпасӧн урчитӧм случайясын веськӧдӧны индӧм могъяс вылӧ лӧсялана сьӧмкуд ассигнованиеяс содтӧм вылӧ республиканскӧй сьӧмкуд йылысь Коми Республикаса оланпасӧн урчитӧм случайясын;
отчётнӧй финансӧвӧй воын республиканскӧй сьӧмкуд збыльмӧдігӧн сьӧмкуд ассигнованиесӧ абу тырвыйӧ видзӧмкӧд йитӧдын артмӧм колясъяс да тайӧ юкӧнлӧн мӧд – сизимӧд абзацъясӧн урчитӧм сьӧмкуд ассигнованиеяс содтан мында костын торъялӧмысь оз унджык ыдждаын веськӧдӧны республиканскӧй сьӧмкудйысь сьӧмкуд ассигнование содтӧм вылӧ Коми Республикаса Веськӧдлан котырлӧн помшуӧмъяс подув вылын, кутшӧмъясӧс примитӧма Коми Республикаса Веськӧдлан котырлӧн нормативнӧй инӧда актӧн урчитӧм пӧрадокын.».
2. 24 статьяын:
1) 3 юкӧнын:
а) «а сідзжӧ» кывъяс киритны;
б) «сьӧм колясъяс содтӧм могысь» кывъяс бӧрын содтыны «, а сідзжӧ меставывса сьӧмкудъяслы республиканскӧй сьӧмкудйысь сьӧмкуд кредитъяс сетӧм могысь, кутшӧмъясӧс урчитӧма федеральнӧй сьӧмкудйысь Россия Федерацияса субъектъяслӧн сьӧмкудъяслы сьӧмкуд кредитъяс сетан пӧрадокӧн» кывъяс;
2) 5 юкӧн гижны тадзи:
«5. Лӧсялана финансӧвӧй воын сьӧм кыскан ӧтувъя мындалы колӧ лӧсявны Россия Федерацияса сьӧмкуд кодекслӧн 106 статьяӧн урчитӧм корӧмъяслы.».
3. 27 статьяса 2 юкӧнӧ содтыны татшӧм сюрӧса мӧд абзац:
«Коми Республикаса канму уджйӧзлӧн ыдждаыс вермӧ вевтыртны республиканскӧй сьӧмкуд йылысь Коми Республикаса оланпасӧн урчитӧм Коми Республикаса канму пытшкӧсса уджйӧзлысь медвылыс тшупӧдсӧ, сы лыдын Коми Республикаса канму пытшкӧсса заимствованиеяс серти уджтаслысь петкӧдласъяссӧ, сьӧмкуд кредитъяслӧн мында вылӧ, кутшӧмъясӧс сетӧма федеральнӧй сьӧмкудйысь республиканскӧй сьӧмкудлы инфраструктура проектъяс збыльмӧдӧмсӧ сьӧмӧн могмӧдӧм вылӧ, Россия Федерацияса сьӧмкуд кодекслӧн 107 статьяса 4 пунктӧн урчитӧм дзескӧдӧмъясӧ кутчысьӧмӧн.».
4. 45 статьяса 1 юкӧнӧ «лӧсялана сьӧмкуд ассигнованиесӧ» кывъяс бӧрын содтыны «да (либӧ) сетӧма сьӧмкуд ассигнование, кутшӧмъяслӧн сьӧмӧн могмӧдан ӧшмӧсӧн лоӧны Коми Республикаса Веськӧдлан котырлӧн резервнӧй фондъяс» кывъяс.
5. 55 статьяын «Во джынлӧн, 9 тӧлысьлӧн» кывъяс вежны «I кварталлӧн, во джынлӧн да 9 тӧлысьлӧн» кывъясӧн.
6. 60 статьялӧн 34 пунктса «в» пунктулӧ «мукӧд мынтысьӧм серти кӧсйысьӧмъяс» кывъяс бӧрын содтыны «канму эмбурӧн веськӧдлігӧн да вӧдитчигӧн да (либӧ) сійӧс видзигӧн республиканскӧй сьӧмкуд чӧжӧс артмӧдӧмсӧ да рӧскод збыльмӧдӧмсӧ,» кывъяс.
2 статья. Урчитны, мый 2023 вося тӧвшӧр тӧлысь 1 лунӧдз:
1. Россия Федерацияса сьӧмкуд кодекслӧн 217 статьяса 3 пунктӧн урчитӧм помшуӧмъяс да Россия Федерацияса сьӧмкуд кодекслӧн 217 статьяса 8 пункт серти урчитӧм подувъяс серти Коми Республикаса республиканскӧй сьӧмкудйысь сетан сьӧм вылӧ да ӧнія финансӧвӧй во да планӧвӧй период вылӧ Коми Республика республиканскӧй сьӧмкуд йылысь оланпасӧн вынсьӧдӧм сьӧмкуд ассигнованиеясын резервируйтӧм сьӧм вылӧ оз паськав «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 17 статьяса 2 юкӧнын положениеяслӧн выныс.
2. Экономикаын отрасльяс сӧвмӧдӧм вылӧ лёкмысь экономическӧй ситуациялысь тӧдчӧмсӧ дугӧдӧмкӧд, коронавирус инфекция паськалӧмысь ӧлӧдӧмкӧд да сылысь бӧртасъяссӧ бырӧдӧмкӧд йитчӧм мероприятиеяс сьӧмӧн могмӧдӧм серти рӧскод кӧсйысьӧмъяс вылӧ, а сідзжӧ меставывса администрацияӧн урчитӧм мукӧд рӧскод кӧсйысьӧм вылӧ оз паськав «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 41 статьяса 3 юкӧнын положениеяслӧн выныс.
3 статья. Урчитны Россия Федерацияса сьӧмкуд кодекслӧн 217 статьяса 8 пункт серти 2022 воын Коми Республикаса республиканскӧй сьӧмкудлӧн ӧтувъя сьӧмкуд росписьлӧн петкӧдласъясӧ вежсьӧмъяс пыртӧм вылӧ татшӧм содтӧд подув:
коронавирус инфекция паськалӧмлысь ӧлӧдӧмкӧд да сылысь бӧртасъяссӧ бырӧдӧмкӧд йитчӧм мероприятиеяс сьӧмӧн могмӧдӧм могысь 2022 воын сьӧмкуд ассигнованиеяс содтӧм Коми Республикаса Веськӧдлан котырлӧн помшуӧмъяс серти, кутшӧмъясӧс примитӧны «Россия Федерацияса сьӧмкуд кодексӧ да Россия Федерацияса торъя оланпастэчас актъясӧ вежсьӧмъяс пыртӧм да 2022 воын Россия Федерациялӧн сьӧмкуд системаса сьӧмкудъяс збыльмӧдан аслыспӧлӧслунъяссӧ урчитӧм йылысь» 2021 во вӧльгым тӧлысь 29 лунся 384-ФЗ №-а Федеральнӧй оланпаслӧн 10 статьяса 11 да 12 юкӧнъяслысь положениеяс тӧд вылӧ босьтӧмӧн.
4 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны тайӧ Оланпас збыльмӧдӧмсӧ могмӧдысь нормативнӧй инӧда актъяс.
Коми Республикаса Юралысь                                                             В.В. Уйба
Сыктывкар
2022 вося урасьӧм тӧлысь 22 лун
3-РЗ № 
